
PERTANYAAN DEWAN RAKYAT 

BERTULIS 
YB. TUAN WILLIAM LEONG JEE KEEN 
SELAYANG 

YB. TUAN WILLIAM LEONG JEE KEEN minta MENTERI KERJA 
RAY A menyatakan bila projek pelebaran jalan dari tol PLUS ke 
bandar Rawang dan tol PLUS ke ljok akan bermula, siap dan bajet 
untuk projek tersebut. 

JAWAPAN: 

Untuk makluman Ahli Yang Berhormat, projek menaik taraf jalan dari 

Plaza Toi Rawang (PLUS) ke bandar Rawang ialah merupakan 

sebahagian skop Projek Menaik Taraf Laluan FT3209 dan 

sebahagian Jalan 827, Jalan Rawang - Tasik Puteri, Selangor. Fasa 

pertama iaitu dari persimpangan Plaza Toi Rawang ke Bandar Tasik 

Puteri telah siap dibina pada bulan Oktober 2014 dengan kos projek 

RM58 juta. 

Manakala cadangan pelaksanaan fasa 2 pula, iaitu melibatkan 

skop dari persimpangan plaza tol Rawang ke Pusat Bandar Rawang, 

permohonan telah pun dikemukakan kepada Unit Perancang 

Ekonomi, Jabatan Perdana Menteri (UPE, JPM) untuk tujuan 

kelulusan dalam RMKe-11 (2016 - 2020). Namun sehingga kini 

cadangan fasa tersebut masih lagi sedang dalam peringkat 

pertimbangan Agensi Pusat berkenaan. 

Untuk makluman Ahli Yang Berhormat, Kerajaan setakat ini 

tiada perancangan untuk membina lebuh raya baharu yang 

menghubungkan Lebuhraya Utara Selatan (PLUS) ke ljok. Waiau 

bagaimanapun bagi maksud mengurangkan kesesakan trafik di 

kawasan ljok, Kerajaan telah meluluskan cadangan projek menaik 

taraf taraf Jalan Persekutuan 54 (FT54) dari persimpangan Desa 

Coalfields di Sungai Buloh hingga ke persimpangan Jalan 

Persekutuan 5 (FT5) di Asam Jawa, Kuala Selangor. Projek dengan 

nilai kos keseluruhan sebanyak RM453.2 juta itu akan turut melalui 

kawasan pekan ljok. la telah dimulakan pada bulan Ogos 2016 dan 

dijangka siap pada bulan Ogos 2020. 

Sekian. Terima kasih. 

2 


